
Surah 42: Al-shoora - شورى سورة ال  

يم                                                                 رح رحمن ال سم الله ال  ب

[42:0] Bismi ALLAH, Alrahman, Alrahim.* 

 

 

[42:1] H. M.* 

 

*42:1 Wa’annan baqaqen su ne jinshiqin muhimman bangaren mu’ujizan 

Alqur’ani (Shafi 40:10.   
 

 

[42:2] A. S. Q. (Ayn, Seen, Qaf).* 

 

*42:2 Wannan ita ce Surah kadai wurin da za mu ga baqaqen ‘A.S.Q. (Ayn 

Seen Qaf), da kuma aukuwan jimlar wa’annan baqaqe uku a wannan Surah 

wanda ya kansance 209, 19x11. Haka kuma, harafi “Q” ta auku a cikin 

wannan Surah sau 57, 19x3. Wurin da kuma kawai muka sake ganin harafin 

“Q” shi ne a Surah ta 50, kuma wannan harafi ta auku a cikin wannan Surah 

sau 57 ne (Dubi Shafi 1).  

 
 

 

[42:3] Kaza lika, mai yin wahayi zuwa gare ka da wadanda suka gabaceka, 

Shi ne ALLAH, Mabuwayi, Mafi hikimah.  
 

 

 [42:4] Shi ne ke da abin da ke cikin sammai da abin da ke cikin qasa, kuma 

Shi ne Madaukaki, Mai girma. 
 



 

[42:5] Sammai daga bisansu, sun kusan su tsage, saboda girmama Shi, 

kuma mala'iku na yin tasbihi da gode wa Ubangijinsu, kuma suna istigfari 

domin wadanda ke qasa. To, lalle ne ALLAH Shi ne Mai gafara, Mafi jin qai.  
 

 

[42:6] Wadanda suka sanyawadansu majibinta baicinSa, ALLAH ne mai 

tsaro a kansu; kuma kai, ba wakili ne a kansu ba. 

  

 

[42:7] Kuma kamar haka ne Muka yi wahayin Alqur’ani na Larabci zuwa gare 

ka, domin ka yi gargadi ga matsakaicin Alqarya da wadanda ke kewayenta, 

kuma ka yi gargadi game da ranar taruwa, babu shakka gare ta, wadansu za 

su kasance a cikin Aljannah, kuma wadansu za su kasance a cikin sa’ir. 

  

 



[42:8] Idan da ALLAH Ya so, da Ya zama da su al'umma guda. Amma Yana 

shigar da wanda Ya so a cikin rahamarSa. Alhali kuwa azzalumai ba su da, 

wani majibinci, kuma ba su da wani mataimaki. 

  
 

 

[42:9] Shi, ko sun sami majibinta ne baicinSa? ALLAH Shi ne kawai 

majibinci. Kuma Shi ne ke tayar da matattu, kuma Shi ne Mai ikon yi a kan 

dukan kome.  
 

 

[42:10] Kuma idan kuka saba wa juna a cikinsa ko dan gane da wani abu to, 

hukuncinsa (a mayar da shi) zuwa ga ALLAH. Wannan Shi ne ALLAH 

Ubangijina. A gare Shi na dogara, kuma zuwa gare Shi ne nake mayar da 

al'amarina. 

  

 

 [42:11] Shi ne maqagan halittar sammai da qasa.Ya sanya maku ma'aura 

daga jinsinku-da kuma dabbobi maza da mata. Ta haka ne Ya sanya maku 



hanyoyin rubanyawa. Babu kome da ya yi daidai da Shi. Kuma Shi ne Mai ji, 

Mai gani. 

  

 

[42:12] Shi ne ke da mabudan sammai da qasa. Shi ne mai arzuta wanda Ya 

so, kuma Mai hanawa. Shi Masani ga dukan kome.  

 

 

Addini Guda Ne Kawai 

 

[42:13] Ya shar'anta maku da addini iri guda wanda Ya baiwa Nuhu da 

wanda Muka yi wahayi zuwa gare ka, da wanda Muka yi wasiyya ga Ibrahim 

da Musa da Isa: cewa ku riqi wannan addini guda sosai kuma kada ku 

rarrabu a cikinsa.  

Tauhidi da Shirki 

Masu shirka za su ji haushin abin da kuke kiransu su yi. ALLAH na zabin 

wanda Yake so zuwa gare Shi; kuma Yana shiryar da wanda ke tawakkali 

kawai gare Shi, ga hanyarSa. 

  



 

[42:14] Amma sai ga shi, ba su rarrabu ba sai bayan da ilmi ya je musu, 

saboda kawai kishi da baqin ciki a tsakaninsu. To, ba domin wata kalman 

qudira ta gabata ba daga Ubangijinka, na yi masu jinkirin ajali ambatacce, 

da an yi hukunci a kansu nan da nan. Lalle ne, mutanen zamanin da aka 

gadar wa Littafi, suna cikke da shakka.  
 

 

Saqo Zuwa Ga Kirista Da Yahudi 

[42:15] Saboda haka, abin za ka yi wa’azi kenan akai, kuma ka dage da yin 

haquri a kan abin da aka umurce ka da ka aikata, kuma kada ka bi son 

ra’ayinsu. Kuma ka ayyana:, "Na yi imani da duk littatafan da ALLAH Ya 

saukar. Kuma an umurce ni da in yi hukuncin adalci a tsakaninku. ALLAH ne 

Ubangijinmu, kuma Shi ne Ubangijinku. Ayyukanmu na gare mu, haka ma 

ayyukanku na gare ku. Babu wata jayayya a tsakaninmu da ku. ALLAH zai 

tara mu duka; zuwa gare Shi ne makoma take." 

  



 

[42:16] Wadanda suke jayayya game da al'amarin ALLAH, bayan sun karbi 

hujjar Shi, jayayyarsu banza ne a wurin Ubangijinsu. Sun jawo wa kansu 

la’anta, kuma suna da wata azaba mai tsanani. 

  
 

 

[42:17] ALLAH Shi ne wadan Ya saukar da Littafi, domin a sadar da gaskiya 

da doka. Kuma duk abin da dai ka sani, Sa’a (Ranar tashin Alqiyamah) zai 

yiwu tana kur kusa. 

  

 

Muminai Suna Tunawa  

Da Ranar Hisabi 

 

[42:18] Masu qalubalanta su ne wadanda ba su yi imani da ita ba. Amma 

wadanda suka yi imani, suna damuwa da ita, kuma sun san cewa ita gaskiya 

ce. To, lalle ne wadanda ke shakka a cikin Sa'a, suna a cikin bata mai nisa.  
 



 

[42:19] ALLAH Mai tausasawa ne ga bayinSa; Yana azurta wanda Yake so. 

Shi ne Mai qarfi, Mabuwayi. 

  

 

[42:20] Duk wanda ya kasance yana neman ladan Lahira, za Mu nunka 

masa lada. Kuma wanda ya kasance yana neman duniya ne, to, za Mu sam 

masa daga gare ta, amma ba shi da wani rabo a Lahira. 

  

 

Abokan Tarayya:  

Masu Firtsin Sabuwar Shiri’ar Addini* 

 

[42:21] Suna bin wadansu abokan tarayya wadanda suka shar'anta masu, 

dokokin addini, wanda ALLAH bai yi izni ba da shi. Ba domin kalmar hukunci 

ba, da an yi hukunci a tsakaninsu nan da nan. Lalle, azzalumai sun jawo wa 

kansu azaba mai radadi. 

*42:21 An gurbanta addinin Islama na Musliman duniyan zamani sosai, ta 

kasance qungiyar addini na Iblis. Ulama ko kuma mallaman addini, sun 

qaqqara dokokin da basu dace ba masu yawa, haramci, tsarin dokokin sanya 

tufafi, qa’idodin abinci, da wasu ibadun addinai wanda Allah bai ba da izini a 

kansu ba. Wannan yana daga cikin muhimman dalilan da ya sa aka aiko da 

manzon Allah na Wa’adi (9:31; 33:67, da Shafi 33).  
 



 

[42:22] Za ka ga azzalumai suna tsaro da abin da suka aikata; kome zai 

komo bisa kansu. Amma wadanda suka yi imani kuma suka aikata ayyukan 

qwarai, za su kasance cikin lambunan Aljannah. Za su sami duk abin da 

suke so a wurin Ubangijinsu. Wannan ita ce falala mai girma. 

  

 

[42:23] Wannan shi ne bishara daga wurin ALLAH zuwa ga bayinSa 

wadanda suka yi imani kuma suka aikata ayyuka na qwarai. Ka ce, "Ba ni 

tambaye ku wata ijara ba. Sai dai na ce maku ne kawai ku kula da 

danginku." Kuma duk wanda ya aikata wani aikin alheri, za Mu rubanya 

ladansa game da shi. ALLAH Mai gafara ne, Mai godiya.  
 

 

Allah Na Share Qarya Sa’annan 



Ya Qarfafa Gaskiya* 

 

[42:24] Ko suna cewa ne, "Ya qirqira qarya ne game da ALLAH!” To, idan 

da ALLAH Ya so, da Ya rufe zuciyarka, amma ALLAH Yana share qarya 

sa’annan Ya tabbatar da gaskiya da kalmominSa. Shi Masani ne ga abin da 

ke cikin zukata. 

 

*42:24 Kafirai sun qara bayanen jebu guda 2 a qarshen Surah na 9 watau 

Altauba, wanda suke zikirin abin bautawarsu, watau Annabi Muhammad. 

Allah Ya bayyana hujjoji masu qarfi domin share wannan sabo kuma gaskiya 

ta kafu. Idan muka hada nauyin abjadin “Rashad Khalifa” (1230), da lambar 

ayah (24), za mu sami 1254, 19x66 (dubi Shafi 2 & 24 domin qarin bayani).  
 

 

[42:25] Shi ne ke karban tuba daga bayinSa, kuma Ya Yafe laifuffuka. Alhali 

kuwa Yana sanin abin da kuke aikatawa.  
 

 

[42:26] Masu amsa maSa su ne wadanda suka yi imani kuma suka aikata 

ayyuka na qwarai. Don haka zai saka masu daga falalarSa. Amma ga kafirai, 

sun jawo wa kansu wata azaba mai tsanani.  
 

 



[42:27] Idan da ALLAH zai qara arziki ga bayinSa, da sun aikata tagga a 

cikin qasa. Dalili kenan da yasa Yake saukarwa da shi bisa daidan ma’auni 

ga wanda Yake so. Shi Mai labartawa ne, Mai gani ga bayinSa.  
 

 

[42:28] Shi ne ke saukar da girgijen ruwa, bayan sun yanke qauna, kuma 

Ya watsa rahamarSa. Shi ne kawai majibinci, Abin godiya. 

  

 

[42:29] Kuma daga ayoyinSa shi ne halittar sammai da qasa, da halittun da 

Ya watsa a cikinsu. Shi Mai ikon tara su ne, a lokacin da Yake so. 

  

 

Wata Sakamako ce Kawai 

 

[42:30] Duk abin da ya same ku na wata masifa, to, wata sakamako ne 

kawai dangane da abin da kuka aikata, kuma bale Yana yafewar wadansu 

laifuffukanku masu yawa. 

  

 



[42:31] Ba za ku taba iya zama masu kubucewa ba a cikin qasa, kuma ba 

ku da wani majibinci, wanin ALLAH, kuma ba ku da wani mataimaki. 

 

  

 

[42:32] Daga ayoyinSa akwai jirage masu gudana a cikin teku da filafili 

kamar qyalle. 

  

 

[42:33] Idan Ya so, sai Ya kwantad da iskar, Ya bar jiragen masu motsi a 

kan tetu. Wadannan ayoyi ne ga dukan masu haquri, masu godiya.  
 

 

[42:34] Ko Ya halaka su, saboda abin da suka aikata. Maimakon haka, sai 

Ya yafe (laifuffuka) masu yawa.  
 

 

[42:35] Wadanda suke jayayya a kan ayoyinMu, za su san cewa ba su da 

wata mafaka.  
 

 
 



[42:36] Duk abin da aka ba ku, ko mene ne, to, na jin dadin rayuwar duniya 

ne kawai, abin da ke a wurin ALLAH shi ne mafifici, kuma shi ne mafi 

wanzuwa, ga wadanda suka yi imani kuma suke dogara a kan Ubangijinsu.  
 

 

Irin Halayen Muminai 

 

[42:37] Suna nisantawa ga manyan zunubbai da ayyukan alfasha, kuma 

idan sun yi fushi, suna yafewa.  
 

 

[42:38] Kuma suna amsa kira ga Ubangijinsu da tsayar da Sallah. Kuma 

yanke shawara ga al'amarinsu yakan auku ne bayan ganawa a tsakaninsu, 

kuma daga abin da Muka azurta su suna ciyarwa. 

  

 

[42:39] Idan zalunci ya same su, suna tsayiwa domin neman haqqinsu.  

 

[42:40] Ko da yake,  sakamakon rashin adalci shi ne mayar da martanin 

rashin adalci kamarta, sai dai wanda Ya yafe kuma ya kyautata, to ladarsa 

na ga ALLAH. Shi (Allah) ba Ya son azzalumai. 

  



 

[42:41] Lalle ne, wadanda suka yi tsayin neman haqinsu na ramawa a bayan 

an zalunce su, to, ba wata laifi suke aikatawa ba.  
 

 

[42:42] Wanda suke ba daidai ba su ne wadanda suke zaluntar mutane, 

kuma su qetare haddin shari'a cikin qasa ba tare da haqqi ba. Wadannan 

sun jawo wa kansu azaba mai radadi.  
 

 

[42:43] Masu yin haquri kuma da yin gafarta su ne suka nuna qarfin halaye 

na gaskiya. 

  

 

[42:44] Kuma duk wanda ALLAH Ya batar to, ba shi da wani majibinci 

bayanSa, kuma za ka ga azzalumai, a lokacin da suka ga azaba, suna cewa, 

"Shin, za mu sami wata daman ga komawa?" 

  



 

[42:45] Za ka gan su suna fuskantarta, sun wulakantu babu mafaka, kuma 

suna kallo, amma ba su so su kalla. Kuma wadanda suka yi imani za su 

ayyana: "Lalle ne, ainihin masu hasara, su ne wadanda suka yi hasarar 

rayukansu da iyalansu a Ranar Alqiyamah." Azzalumai su ne suka dace da 

wata azaba na dauwamama.  
 

 

[42:46] Ba za sami wadansu majibinta wanda za su iya taimaka masu baicin 

ALLAH ba. Kuma duk wanda ALLAH Ya batar ba zai taba shiryuwa ba. 

  

 

[42:47] Ku amsa wa Ubangijinku tun gabanin wani yini ya zo, wanda babu 

makawa gare shi daga ALLAH. Ba za ku sami wata mafaka a ranar nan ba, 

ko masu iya agaza maku.  
 



 

Malahan Aikin Manzo 

 

[42:48] Idan sun bijire, to, ba Mu aike ka ka zama wakili a kansu ba. 

Malahan aikinka shi ne ka iyar da manzanci. Kuma idan muka baiwa mutum 

rahamah daga gare Mu, sai su yi alfarma, kuma idan wata masifa ta same 

su saboda abin da hannayensu suka gabatar, to, sai mutane su koma cikin 

kafirci.  
 

 

[42:49] Mulkin sammai da qasa na ALLAH ne. Yana halittan abin da Ya ga 

dama, Yana bayar da 'ya'ya mata ga wanda yake so, kuma Yana bayar da 

‘ya’ya maza ga wanda Yake so. 

  

 

[42:50] Ko kuma Ya hada maza da mata su auri juna, sai kuma Ya sanya 

wanda Ya so bakarare. Shi, Mai ilmi ne, Mai ikon yi.  
 



 

Yadda Allah Yake Zantawa Da Mu 

 

[42:51] Babu wani mutumin da zai iya zantawa da ALLAH sai ta hanyar 

wahayi, ko daga bayan wani shamaki, ko Ya aika wani manzo, wanda ta 

hanyarsa zai bayyana abin da Yake so. Shi, Madaukaki ne, Mai hikimah. 

  

 

[42:52] Kamar wannan ne Muka aika wani ruhi mai ayyanar da umurninMu 

zuwa gare ka. Da ba ka san abin da ke littafi ba, ko abin da ke imani. Amma 

duk da haka, muka sanya shi wani haske ne da muke shiryar da wanda 

Muke so daga cikin bayinMu. Lalle, kana shiryarwa zuwa ga hanya, 

madaidaiciya. 

  

 

[42:53] Hanyar ALLAH wanda Shi ne ke da mulkin abin da ke cikin sammai 

da abin da ke cikin qasa. Lalle ne, ALLAH kawai ke iko da dukan al’amura.  

 
 


